
09.03 MARELLA

«Mintgin da ses pleds era ina
manzegna»
La «Marella» dad oz tuna sco ina bell’istorgia
d’amur: in messadi nà da tschella vart da
l’Atlantic, l’emprender d’enconuscher tras
mails e telefons, il s’inamurar en ina vusch, il
plan da passentar ensemen ina pensiun
paschaivla. Ma quai che cumenza sco in siemi,
sa mida svelt en in scenari d’orrur.

Per questa «Marella» turnain nus en il 
2016: L’actura Anny Weiler, il link avra 
en ina nova fanestra aveva en sasez de-
cidì da betg pli sa laschar en sin l’amur –
memia grondas eran las blessuras da sias 
ultimas relaziuns.Ma in di survegn ella in 
mail che fa surstar: in architect american 
ha per cas vesì ses profil sin las medias 
socialas e vuless gugent entrar en contact 
cun ella.

